КОМИ РЕСПУБЛИКАСА ЮРАЛЫСЬЛӦН
ИНДӦД
Вӧралан овмӧс юкӧнын уджсикасъяс олӧмӧ пӧртӧм вылӧ вӧр фондса муяслӧн мудоръясын вӧр участокъяс кӧртымӧ сетӧм серти                     канму услуга сетан административнӧй уджаланарт вынсьӧдӧм йылысь 
Россия Федерацияса вӧр кодекслӧн 83 статья серти шуа:
1. Вынсьӧдны Вӧралан овмӧс юкӧнын уджсикасъяс олӧмӧ пӧртӧм вылӧ вӧр фондса муяслӧн мудоръясын вӧр участокъяс кӧртымӧ сетӧм серти канму услуга сетан административнӧй уджаланарт 1 №-а содтӧд серти.
2. Лыддьыны вынтӧмӧн Коми Республикаса Юралысьлысь ӧткымын индӧд 2 №-а содтӧдын индӧм лыддьӧг серти.
3. Тайӧ Индӧдыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысь 

Сыктывкар
2019 вося урасьӧм тӧлысь 14 лун
13 №
ВЫНСЬӦДӦМА
Коми Республикаса Юралысьлӧн
2019 во урасьӧм тӧлысь 14 лунся 13 №-а Индӧдӧн
(1 №-а содтӧд)
Вӧралан овмӧс юкӧнын уджсикасъяс олӧмӧ пӧртӧм вылӧ                                                           вӧр фондса муяслӧн мудоръясын вӧр участокъяс                                          кӧртымӧ сетӧм серти канму услуга сетан 
АДМИНИСТРАТИВНӦЙ УДЖАЛАНАРТ
I. Панас
Административнӧй уджаланартлӧн ладмӧдантор
1.1. Вӧралан овмӧс юкӧнын уджсикасъяс олӧмӧ пӧртӧм вылӧ вӧр фондса муяслӧн мудоръясын вӧр участокъяс кӧртымӧ сетӧм серти канму услуга сетан административнӧй уджаланартсӧ (водзӧ — Административнӧй уджаланарт) дасьтӧма сы могысь, медым кыпӧдны канму услуга сетан бӧртасъяслысь ногтуйсӧ да наӧс босьтны верманлунсӧ да урчитӧ Коми Республикаса вӧр-ва озырлун да гӧгӧртас видзан министерстволӧн (водзӧ — Министерство) административнӧй процедураяс, административнӧй вӧчӧмторъяс серти пӧрадок, сьӧрсьӧн-бӧрсьӧн мунанног да кадколастъяс, канму услуга сетігӧн Министерство да шыӧдчысьяс костын ӧтув уджалан пӧрадок.
Шыӧдчысьяс
1.2. Вӧралан овмӧс юкӧнын уджсикасъяс олӧмӧ пӧртӧм вылӧ вӧр фондса муяслӧн мудоръясын вӧр участокъяс кӧртымӧ сетӧм серти канму услуга сетӧм вылӧ шыӧдчысьясӧн (водзӧ — канму услуга) лоӧны юридическӧй кывкутысьяс да граждана, кодъяс лоӧны асшӧр уджалысьясӧн, кодъяс кырымалісны вӧралан овмӧс нуӧдӧм вылӧ артмӧдчӧмъяс “Вӧралӧм йылысь да вӧралан озырлун видзӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпас серти.
Канму услуга босьтӧм могысь шыӧдчысь нимсянь вермӧны уджавны йӧз, кодъяслӧн эм татшӧм инӧдыс Россия Федерацияса оланпастэчас серти либӧ шыӧдчысьяс сетісны налы лӧсялана уджмогъяссӧ Россия Федерацияса оланпастэчасӧн урчитӧм пӧрадокын.
Канму услуга сетӧм йылысь 
юӧртан пӧрадок дорӧ корӧмъяс
1.3. Канму услуга сетысь Коми Республикаса олӧмӧ пӧртысь власьт органлӧн, сылӧн тэчас юкӧдувъяслӧн меститчанін, уджалан график, справочнӧй телефонъяс да нимпас йылысь юӧр вайӧдсьӧ справочнӧй юӧрын, кутшӧмӧс йӧзӧдӧма “Ӧтуввез” юӧртан да телекоммуникация везйын (водзӧ – “Ӧтуввез” вез):
1) Министерстволӧн официальнӧй сайтын инпас серти: www.mpr.rkomі.ru
2) “Коми Республикаса канму да муниципальнӧй услугаяслӧн (уджъяслӧн) портал” Коми Республикаса канму юӧртан системаын – pgu.rkomі.ru, “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан системаын инпас серти: gosuslugі.ru (водзӧ лӧсялӧмӧн – КР портал, РФ ӧтувъя портал).
1.4. Канму услуга сетны кӧсйысь йӧзӧн канму услуга да услугаяс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, сетан юалӧмъяс серти юӧр, индӧм услугаяс сетанног йылысь тӧдмӧгъяс, сы лыдын “Коми Республикаса канму да муниципальнӧй услугаяслӧн (уджъяслӧн) портал” Коми Республикаса канму юӧртан системаӧн да “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан системаӧн, Министерстволӧн официальнӧй сайтӧн вӧдитчӧмӧн босьтан пӧрадок:
1) морт, коді кӧсйӧ босьтны канму услуга, канму услуга сетан юалӧмъяс серти юӧрсӧ, сы лыдын канму услуга сетанног йылысь тӧдмӧгъяссӧ, вермӧ босьтны веськыда Министерствоын, справочнӧй телефонъяс пыр, “Ӧтуввез” везйысь (Министерстволӧн официальнӧй сайтысь), КР портал, РФ ӧтувъя портал пыр, а сідзжӧ пошта связь организация либӧ корреспонденция вайысь мукӧд организация пыр гижӧм шыӧдчӧм ыстӧмӧн (водзӧ — пошта связь организация, пошта пыр), либӧ электроннӧй документӧн:
йӧз, кодъяс кӧсйӧны босьтны канму услуга, вермӧны босьтны канму услуга сетан юалӧмъяс серти юӧрсӧ телефон пыр вежавидзӧмӧн, ӧдйӧ, стӧча да  сувтӧдӧм юалӧмлӧн сюрӧс серти; телефон пыр консультируйтігӧн Министерствоса чина морт висьталӧ ассьыс овсӧ, нимсӧ, вичсӧ, чинсӧ, а сідзжӧ тэчас юкӧдувлысь нимпассӧ, кытчӧ шыӧдчис канму услуга босьтны кӧсйысь морт; канму услуга сетан юалӧмъяс серти телефон пыр канму услуга босьтны кӧсйысь мортлы юӧртӧны 15 минутысь оз дырджык;
канму услуга босьтны кӧсйысь мортӧн электроннӧй пошта инпас вылӧ электроннӧя ыстӧм дырйи шыӧдчӧм пасъян лунсянь 30 календарнӧй лун чӧжӧн вочакывсӧ мӧдӧдӧны электроннӧй документӧн шыӧдчӧмын индӧм электроннӧй пошта инпас вылӧ либӧ гижӧмӧн шыӧдчӧмын индӧм пошта инпас вылӧ (сэк, кор шыӧдчӧм серти вочакывсӧ колӧ мӧдӧдны гижӧмӧн, пошта связь организация пыр);
канму услуга босьтны кӧсйысь мортӧн пошта связь организация пыр шыӧдчӧм дырйи вочакывсӧ, кытчӧ пырӧ сувтӧдӧм юалӧмъяс вылӧ юӧр, збыльмӧдысьлӧн инициалъяс да телефон номеръяс, шыӧдчӧм пасъян лунсянь 30 календарнӧй лун чӧжӧн мӧдӧдӧны канму услуга босьтны кӧсйысь мортлы гижӧмӧн шыӧдчӧмын индӧм пошта инпас вылӧ;
2) канму услугаяс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, сетан юалӧмъяс серти юӧрсӧ оз сетны, сы вӧсна мый канму услуга сетӧм вылӧ быть колана да быть вӧчана канму услугаясыс абуӧсь.
1.5. Канму услуга сетӧм йылысь справочнӧй юӧр, сы лыдын канму услуга да услугаяс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, канму услугаяс сетанінъясын стендъяс вылын, а сідзжӧ “Ӧтуввез” везйын Министерстволӧн официальнӧй сайтын, КР порталын да РФ ӧтувъя порталын, меститан пӧрадок, форма, ин да босьтанногъяс:
1) канму услуга сетан пӧрадок йылысь юӧрсӧ, а сідзжӧ канму услуга сетан юалӧмъяс серти консультацияяс вылӧ гражданаӧс примитан графиксӧ меститӧма Министерстволӧн юӧртан стенд вылын, юӧртан материалъясын (брошюраясын, буклетъясын);
2) канму услуга сетан пӧрадок йылысь юӧрсӧ сідзжӧ йӧзӧдӧма КР порталын да РФ ӧтувъя порталын;
3) Министерстволӧн официальнӧй сайтын йӧзӧдӧма татшӧм юӧр:
оланпастэчас да мукӧд нормативнӧй инӧда актлӧн текстъяс, кӧні эмӧсь канму услуга сетӧмсӧ ладмӧдысь нормаяс;
тайӧ Административнӧй уджаланарт;
справочнӧй юӧр;
Министерстволӧн, сылӧн тэчас юкӧдувъяслӧн да мутас органъяслӧн меститчанін инпас, уджалан график, справочнӧй телефонъяс, а сідзжӧ налӧн электроннӧй пошта инпасъяс.
II. Канму услуга сетан стандарт
Канму услуга нимпас
2.1. Канму услуга нимпас: вӧралан овмӧс юкӧнын уджсикасъяс збыльмӧдӧм вылӧ вӧр фондса муяслӧн мудоръясын вӧр участокъяс кӧртымӧ сетӧм.
Канму услуга сетысь Коми Республикаса                                                      олӧмӧ пӧртысь власьт органлӧн нимпас 
2.2. Канму услугасӧ сетӧ Коми Республикаса вӧр-ва озырлун да гӧгӧртас видзан министерство.
Канму услуга сетӧмын участвуйтысь органъяс да организацияяс,         кытчӧ колӧ шыӧдчыны канму услуга босьтӧм могысь
2.3. Канму услуга сетӧмын участвуйтысь органъяс да организацияяс:
Федеральнӧй вот служба  – Юридическӧй кывкутысьяслӧн ӧтувъя канму реестрӧ (водзӧ — ЮКӦКР) либӧ Асшӧр уджалысьяслӧн ӧтувъя канму реестрӧ (водзӧ — АУӦКР) шыӧдчысь йылысь юӧр пыртӧм йылысь юӧр босьтан юкӧнын.
2.4. Канму услуга сетігӧн оз позь корны шыӧдчысьяссянь збыльмӧдны вӧчӧмторъяс, сы лыдын сӧгласуйтӧмъяс, кутшӧмъяс колӧны, медым босьтны канму услуга, да кутшӧмъяс йитчӧмаӧсь мукӧд канму органӧ, меставывса асвеськӧдлан органӧ, организацияӧ шыӧдчӧмӧд, услугаяс босьтӧм кындзи, кутшӧмъясӧс пыртӧма Коми Республикаса Веськӧдлан котырӧн вынсьӧдӧм Услугаяслӧн лыддьӧгӧ, кутшӧмъяс лоӧны быть коланаӧн да быть вӧчанаӧн канму услугаяс сетӧм вылӧ.
Канму услуга сетан бӧртас опишитӧм
2.5. Канму услуга сетан бӧртас – вӧралан овмӧс юкӧнын уджсикасъяс збыльмӧдӧм вылӧ вӧр участок кӧртымалан сёрнитчӧмъяс кырымалӧм либӧ канму услуга сетӧмын ӧткажитӧм йылысь помшуӧм примитӧм.
Канму услуга сетан кадколаст, сы лыдын канму услуга сетӧмын участвуйтысь организацияясӧ шыӧдчыны коланлунсӧ тӧд вылӧ босьтӧмӧн, канму услуга сетӧмсӧ дугӧдлан кадколаст сэк, кор дугӧдлыны позянлунсӧ урчитӧма федеральнӧй оланпасъясӧн, на серти примитан Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн
2.6. Канму услуга сетан кадколастыс лоӧ вӧралан овмӧс юкӧнын удж сикасъяс збыльмӧдӧм вылӧ вӧр фондса муяслӧн мудоръясын вӧр участокъяс кӧртымӧ сетӧм йылысь заявление воан лунсянь 60 календарнӧй лунысь оз дырджык.
Сэк, кор аддзӧма шыӧдчысьӧн босьтӧм документъясын торкӧмъяс да шыбӧльяс, кутшӧмъяс лоӧны канму услуга сетан бӧртасӧн, канму услуга сетӧм бӧрын сетӧм документъясын вӧчӧм торкӧмъяс да шыбӧльяс веськӧдӧм йылысь заявление видлалан кадколастыс лоӧ индӧм заявление Министерствоӧ воан лунсянь 10 уджалан лун.
2.7. Услуга сетӧмсӧ дугӧдлан кадколастсӧ Федеральнӧй оланпасъясӧн, на серти примитан Россия Федерацияса мукӧд нормативнӧй инӧда актӧн, Коми Республикаса оланпасъясӧн да мукӧд нормативнӧй инӧда актӧн абу урчитӧма.
Канму услуга сетӧмсӧ ладмӧдысь 
нормативнӧй инӧда актъяс
2.8. Канму услугасӧ сетӧны татшӧм нормативнӧй инӧда актъяс серти:
1) Россия Федерацияса Оланподув серти (примитӧма 1993 во ӧшым тӧлысь 12 лунся став йӧзӧн гӧлӧсуйтӧмӧн) (Россия Федерацияса оланпастэчас чукӧр, 2009, 1 №, 1 ст., 2 ст.);
2) Россия Федерацияса вӧр кодекс серти (Россия Федерацияса оланпастэчас чукӧр, 2006, 50 №, 5278 ст.);
3) “Россия Федерацияса вӧр кодекс уджӧ пыртӧм йылысь” Федеральнӧй оланпас серти (Россия Федерацияса оланпастэчас чукӧр, 2006, 50 №, 5279 ст.);
4) “Канму да муниципальнӧй услугаяс сетӧмсӧ котыртӧм йылысь” Федеральнӧй оланпас серти (Россия Федерацияса оланпастэчас чукӧр, 2010, 31 №, 4179 ст.);
5) “Электроннӧй кырымпас йылысь” Федеральнӧй оланпас серти (Россия Федерацияса оланпастэчас чукӧр, 2011, 15 №, 2036 ст.);
6) “Россия Федерацияын вермытӧмъясӧс социальнӧя дорйӧм йылысь” Федеральнӧй оланпас серти (Россия Федерацияса оланпастэчас чукӧр, 1995, 48 №, 4563 ст.);
7) “Вӧралӧм йылысь да вӧралан озырлун видзӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпас серти (Россия Федерацияса оланпастэчас чукӧр, 2009, 30 №, 3735 ст.);
8) “Аспас йылысь” Федеральнӧй оланпас серти (Россия Федерацияса оланпастэчас чукӧр, 2006, 31 №, 3451 ст.);
9) “Канму контроль (дӧзьӧр) збыльмӧдан административнӧй уджаланартъяс да канму услугаяс сетан административнӧй уджаланартъяс дасьтӧм да вынсьӧдӧм йылысь” Россия Федерацияса Веськӧдлан котырлӧн 2011 во ода-кора тӧлысь 16 лунся 373 №-а шуӧм серти (Россия Федерацияса оланпастэчас чукӧр, 2011, 22 №, 3169 ст.);
10) “Вӧралан овмӧс юкӧнын уджсикасъяс олӧмӧ пӧртӧм вылӧ вӧръясӧн вӧдитчан правилӧяс да Вӧр участокъяс сеттӧг вӧралан овмӧс юкӧнын уджсикасъяс олӧмӧ пӧртӧм вылӧ вӧръясӧн вӧдитчан случайяслысь лыддьӧг вынсьӧдӧм йылысь” Россия Федерацияса вӧр-ва озырлун да экология министерстволӧн 2017 во ӧшым тӧлысь 12 лунся 661 №-а тшӧктӧд серти (http://www.pravo.gov.ru Инӧда юӧрлӧн официальнӧй ӧтуввез-портал, 2018 во 03. 23 лун);
11) Коми Республикаса Оланподув серти (примитӧма Коми Республикаса Медвылыс Сӧветӧн 1994 во урасьӧм тӧлысь 17 лун) (Коми Республикаса Медвылыс Сӧветлӧн индӧд-тшӧктӧмъяс, 1994, 2 №, 21 ст.);
12) “Коми Республика мутасын вӧр йитӧдъяс ладмӧдӧм йылысь” Коми Республикаса Оланпас серти (Коми Республикаса канму власьт органъяслӧн индӧд-тшӧктӧмъяс, 2007, 4 №, 4766 ст.);
13) “Коми Республикаса олӧмӧ пӧртысь власьт органъяслӧн да налӧн чина йӧзлӧн, Коми Республикалӧн олӧмӧ пӧртысь власьт органъясса канму гражданскӧй служащӧйяслӧн канму да муниципальнӧй услуга сетан уна мога шӧринлӧн, сылӧн уджалысьяслӧн помшуӧмъяс да вӧчӧмторъяс (вӧчтӧмтор) вылӧ норасьӧмъяс сетан да видлалан аслыспӧлӧслунъяс йылысь положение вынсьӧдӧм йылысь” Коми Республикаса Веськӧдлан котырлӧн 2012 во ӧшым тӧлысь 25 лунся 592 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2013, 1 №, 25 ст.);
14) “Коми Республикаса вӧр-ва озырлун да гӧгӧртас видзан министерство йылысь” Коми Республикаса Веськӧдлан котырлӧн 2017 во моз тӧлысь 24 лунся 452 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2017, 18 №, 317 ст.);
15) “Коми Республикаса вӧр-ва озырлун да гӧгӧртас видзан министерствоӧн канму услуга сетӧм бӧрын сетӧм документъясын вӧчӧм торкӧмъяс да шыбӧльяс веськӧдан уджаланарт вынсьӧдӧм йылысь” Коми Республикаса вӧр-ва озырлун да гӧгӧртас видзан министерстволӧн 2018 во рака тӧлысь 20 лунся 575 №-а тшӧктӧд серти (“Коми Республикаса канму власьт органъясӧн примитӧм инӧда актъяс, мукӧд официальнӧй юӧр лыддьӧг” сетевӧй издание http://www.law.rkomі.ru, 2018 во 03.22 лун).
Нормативнӧй инӧда актъяслӧн лыддьӧг, кутшӧмъяс ладмӧдӧны канму услуга сетӧмсӧ, йӧзӧдӧма Министерстволӧн официальнӧй сайтын (www.mpr.rkomi.ru), РФ ӧтувъя порталын, КР порталын, “Коми Республикаса канму да муниципальнӧй услугаяслӧн (уджъяслӧн) реестр” Коми Республикаса канму юӧртан системаын.
Нормативнӧй инӧда актъяс серти канму услуга сетӧм вылӧ колана документъяслӧн тырвыйӧ лыддьӧг, шыӧдчысьӧн найӧс босьтанногъяс,    сы лыдын электроннӧя, найӧс сетан пӧрадок
2.9. Канму услуга босьтӧм могысь шыӧдчысь сетӧ Министерствоӧ:
1) гижӧм заявление, кӧні индыссьӧны:
а) шыӧдчысь йылысь тӧдмӧгъяс:
тыр да дженьыд нимпас да котыртан да инӧда сикас, меститчанін да пошта инпас, банкса реквизитъяс – юридическӧй кывкутысьлы;
ов, ним, вич (бӧръяыс – эм кӧ), пасъян инпас, мортӧс эскӧдысь документлӧн мыччӧдъяс – гражданинлы, коді лоӧ асшӧр уджалысьӧн;
б) вӧр участоклӧн, кутшӧмӧс кӧсйӧны босьтны кӧртымӧ, меститчанін да площадь;
в) вӧр участокӧн, кутшӧмӧс кӧсйӧны босьтны кӧртымӧ, вӧдитчан медшӧр могсӧ подулалӧм, сикас да кадколаст.
Заявлениелысь вӧзъяна формасӧ вайӧдӧма Административнӧй уджаланарт дорӧ 1 содтӧдын;
2) сэк, кор шыӧдчысь нимсянь уджалӧ морт, коді лоӧ Россия Федерация оланпастэчас серти сійӧс петкӧдлысьӧн, сідзжӧ сетсьӧ документ, кутшӧм эскӧдӧ петкӧдлысьӧс, да документ, кутшӧм эскӧдӧ лӧсялана уджмогъяссӧ.
Документъяслӧн лыддьӧг, кутшӧмъясӧс шыӧдчысь вермӧ сетны
аслас кӧсйӧм серти да сійӧ, мый шыӧдчысь оз сет найӧс, оз ло шыӧдчысьлы канму услуга сетӧмын ӧткажитан подулӧн
2.10. Шыӧдчысь аслас кӧсйӧм серти вермӧ сетны Министерствоӧ:
1) ЮКӦКР-ысь выписка – юридическӧй кывкутысьяслы;
2) АУӦКР-ысь выписка – асшӧр уджалысьяслы;
3) вӧралан овмӧс нуӧдӧм вылӧ артмӧдчӧм.
Тайӧ пунктса 1-3 пунктувъясӧн урчитӧм документъясӧн вӧдитчӧ Министерство.
2.11. Сійӧ, мый шыӧдчысь оз сет Административнӧй уджаланартлӧн 2.10 пунктӧн урчитӧм документъяссӧ, оз ло шыӧдчысьлы канму услуга сетӧмын ӧткажитан подулӧн.
Документъяс, кутшӧмъясӧс урчитӧма Административнӧй уджаланартлӧн 2.10 пунктӧн, шыӧдчысь вермӧ сетны ас кӧсйӧм серти Министерствоӧ Административнӧй уджаланартлӧн 2.12 пунктӧн урчитӧм ногъясӧн.
2.12. Канму услуга сетӧм вылӧ колана документъяссӧ шыӧдчысь сетӧ татшӧм ногӧн:
веськыда Министерствоӧ;
Министерствоӧ пошта пыр мӧдӧдӧмӧн.
2.13. Административнӧй уджаланартлӧн 2.9 да 2.10 пунктъясын индӧм документъяссӧ (сэк, кор шыӧдчысь сетӧ Административнӧй уджаланартлӧн 2.10 пунктын индӧм документъяссӧ аслас кӧсйӧм серти) электроннӧя, а сідзжӧ канму да муниципальнӧй услугаяс сетан уна мога шӧрин пыр (водзӧ — уна мога шӧрин, УМШ) оз сетны.
Услугаяслӧн лыддьӧг, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, да документ (документъяс) йылысь тӧдмӧгъяс, кутшӧмӧс (кутшӧмъясӧс) сетӧны шыӧдчысьлы индӧм услугаяс сетӧм бӧрын
2.14. Услугаяссӧ, кутшӧмъяс лоӧны быть коланаӧн да быть вӧчанаӧн Канму услуга сетӧм вылӧ да документ (документъяс) йылысь тӧдмӧгъяссӧ, кутшӧмӧс (кутшӧмъясӧс) сетӧны шыӧдчысьлы индӧм услугаяс сетӧм бӧрын, Россия Федерацияса оланпастэчасӧн да Коми Республикаса оланпастэчасӧн абу урчитӧма.
Документъяслӧн тырвыйӧ лыддьӧг, 
кутшӧмъяс нормативнӧй инӧда актъяс серти колӧны                              услуга сетӧм вылӧ, кутшӧмъяс лоӧны быть коланаӧн                                     да быть вӧчанаӧн канму услуга сетӧм вылӧ, шыӧдчысьӧн найӧс босьтанногъяс, сы лыдын электроннӧя,                                                        найӧс сетан пӧрадок
2.15. Документъяссӧ, кутшӧмъяс лоӧны Канму услуга сетӧм вылӧ колана да быть колана услугаяс сетӧм вылӧ колана Россия Федерацияса оланпастэчасӧн да Коми Республикаса оланпастэчасӧн абу урчитӧма.
Шыӧдчысьлысь корны позьтӧмлун вылӧ индӧм
2.16. Оз позь:
1) корны шыӧдчыссянь сетны документъяс да юӧр либӧ збыльмӧдны вӧчӧмторъяс, кутшӧмъясӧс сетӧмсӧ либӧ збыльмӧдӧмсӧ абу урчитӧма нормативнӧй инӧда актъясӧн, мыйяс ладмӧдӧны канму услуга сетӧм понда артмӧм йитӧдъяссӧ;
2) корны шыӧдчыссянь сетны документъяс да юӧр, сы лыдын кутшӧмъяс эскӧдӧны, мый шыӧдчысь мынтысис канму услугаяс сетӧмысь, кутшӧмъясӧн Россия Федерацияса нормативнӧй инӧда актъяс серти, Коми Республикаса нормативнӧй инӧда актъяс серти, муниципальнӧй инӧда актъяс серти вӧдитчӧны Коми Республикаса олӧмӧ пӧртысь власьт органъяс, кодъяс сетӧны канму услугасӧ, мукӧд канму орган, Коми Республикаын меставывса асвеськӧдлан органъяс да (либӧ) канму органъяслӧн да Коми Республикаын меставывса асвеськӧдлан органъяслӧн ведомствоувса организацияяс, кодъяс участвуйтӧны канму услугаяс сетӧмын, сэтшӧм документъяс кындзи, кутшӧмъясӧс индӧма “Канму да муниципальнӧй услугаяс сетӧмсӧ котыртӧм йылысь” Федеральнӧй оланпаслӧн 7 статьяса 6 юкӧнын.
3) корны шыӧдчыссянь сетны документъяс да юӧр, кутшӧмъяслысь абутӧмлунсӧ да (либӧ) сійӧ, мый найӧ абу збыльӧсь, эз индывлыны документъяс примитӧмын, кутшӧмъяс колӧны канму услуга сетӧм вылӧ, либӧ  канму услуга сетӧмын медводдзаысь ӧткажитігӧн, татшӧм случайяс кындзи:
нормативнӧй инӧда актъяслӧн корӧмъяс вежсьӧм, кутшӧмъяс йитчӧмаӧсь канму услуга сетӧмкӧд, канму услуга сетӧм йылысь заявление медводдзаысь сетӧм бӧрын;
канму услуга сетӧм йылысь заявлениеын да документъясын, кутшӧмъясӧс шыӧдчысь сетіс канму услуга сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитӧм бӧрын да кутшӧмъясӧс абу пыртӧма водзджык сетӧм документъяслӧн комплектӧ;
документъяслӧн вына кадколаст помассьӧм либӧ канму услуга сетӧм вылӧ документъяс примитӧмын, либӧ канму услуга сетӧмын медводдзаысь ӧткажитӧм бӧрын юӧр вежсьӧм;
канму услуга сетӧм вылӧ колана документъяс примитӧмын либӧ канму услуга сетӧмын медводдзаысь ӧткажитігӧн канму услуга сетысь Коми Республикалӧн олӧмӧ пӧртысь власьт органса чина мортӧн, канму служащӧйӧн, уна мога шӧринса уджалысьӧн ӧшыбкаа либӧ индӧдлы лӧсявтӧм вӧчӧмторлысь (вӧчтӧмторлысь) документъясын пасйӧм збыльтор (пасъяс) эрдӧдӧм Коми Республикалӧн олӧмӧ пӧртысь власьт органса юрнуӧдысьлӧн, уна мога шӧринса юрнуӧдысьлӧн кырымпас пуктӧмӧн, мый йылысь гижӧмӧн тӧдмӧдӧны шыӧдчысьӧс канму услуга сетӧм вылӧ колана документъяс медводдзаысь примитӧмын ӧткажитігӧн, а сідзжӧ корӧны прӧща вӧчӧм сьӧкыдлунъясысь;
4) ӧткажитны канму услуга сетӧмын сэк, кор запрос да документъяс, кутшӧмъяс колӧны канму услуга сетӧм вылӧ, сетӧма РФ ӧтувъя порталын да (либӧ) КР порталын публикуйтӧм канму услуга сетан кадколастъяс да пӧрадок йылысь юӧр серти;
5) корны шыӧдчыссянь вӧчны мукӧд вӧчӧмтор, Россия Федерацияса нормативнӧй инӧда актъяс серти идентификация да аутентификация прӧйдитӧм кындзи, примитӧмлысь медшӧр мог индӧм, а сідзжӧ тӧдмӧгъяс сетӧм, кутшӧмъяс колӧны, медым артавны кад костлысь кузьтасӧ, мыйта колӧ бронируйтны приём вылӧ.
Канму услуга сетӧм вылӧ колана документъяс примитӧмын
ӧткажитан подувъяслӧн тырвыйӧ лыддьӧг
2.17. Канму услуга сетӧм вылӧ колана документъяс примитӧмын ӧткажитан подувъяссӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
Канму услуга сетӧмсӧ дугӧдлан либӧ сійӧс сетӧмын ӧткажитан подувъяслӧн тырвыйӧ лыддьӧг, кутшӧмъясӧс урчитӧма             федеральнӧй оланпасъясӧн, на серти примитан Россия Федерацияса   мукӧд нормативнӧй инӧда актӧн, Коми Республикаса оланпасъясӧн           да мукӧд нормативнӧй инӧда актъясӧн
2.18. Канму услуга сетӧмсӧ дугӧдлан подувъяссӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
2.19. Канму услуга сетӧмын ӧткажитан подувъясыс сыын, мый:
1) шыӧдчысь оз лӧсяв Административнӧй уджаланартлӧн 1.2 пунктса корӧмъяслы;
2) документъясыс оз лӧсявны тэчас да сюрӧс серти Административнӧй уджаланартса 2.9 пунктлӧн корӧмъяслы;
3) документъяссӧ, кутшӧмъясӧс урчитӧма Административнӧй уджаланартлӧн 2.9 пунктӧн, сетӧмаӧсь Административнӧй уджаланартлӧн 2.12  пунктӧн урчиттӧм ногӧн;
4) вӧр участок серти, кутшӧмӧс кӧсйӧ босьтны шыӧдчысь, эм боковӧй йӧзлӧн инӧд (Россия Федерацияса вӧр кодекслӧн 43-46 статьяяс серти юридическӧй кывкутысьяслы либӧ асшӧр уджалысьяслы сетӧм вӧр участокъяс вылын древесина заптан случайяс кындзи) вӧръясӧн вӧдитчӧм могысь, мый серти абу позянлун вӧдитчыны вӧр участокӧн юалӧм медшӧр могъясын;
5) вӧр участокӧн вӧдитчан юӧртӧм медшӧр могыс (медшӧр могъясыс) оз лӧсявны Коми Республикаса вӧр планлы либӧ лесничестволӧн вӧр овмӧс нуӧдӧм вылӧ уджаланартлы;
6) Россия Федерацияса оланпастэчас серти кутӧны тайӧ вӧр участокын вӧръясӧн вӧдитчан юӧртӧм сикас збыльмӧдӧмсӧ.
2.20. Мукӧд подув серти канму услуга сетӧмын ӧткажитны оз позь.
Шыӧдчысь вермӧ выль пӧв шыӧдчыны канму услуга сетӧмла канму услуга сетӧмын ӧткажитан помкаяс бырӧдӧм бӧрын, кутшӧмъясӧс урчитӧма Административнӧй уджаланартлӧн 2.19 пунктса 1-3 пунктувъясӧн пӧрадокын, кутшӧмӧс урчитӧма Административнӧй уджаланартӧн.
Канму услуга сетӧмысь канму пошлина либӧ мукӧд мынтӧм перъян пӧрадок, ыджда да подувъяс федеральнӧй оланпасъясӧн, на серти примитан Россия Федерацияса инӧда актъясӧн, Коми Республикаса нормативнӧй инӧда актъясӧн урчитӧм случайясын нормативнӧй инӧда актъяслӧн положениеяс вылӧ ыстысьӧмӧн, кӧні урчитӧма канму пошлина             либӧ мукӧд мынтӧм ыдждасӧ
2.21. Канму услугасӧ сетӧны дон босьттӧг.
Сэк, кор пыртӧны канму услуга сетӧм бӧрын сетӧм документӧ вежсьӧмъяс, кутшӧмъясӧс веськӧдӧма шыбӧльяс веськӧдӧм вылӧ, кутшӧмъясӧс вӧчӧма Министерстволӧн да (либӧ) сылӧн чина мортлӧн мыж вӧсна, шыӧдчыссянь мынтӧм перйӧмсӧ абу урчитӧма.
Услугаяс сетӧмысь, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, мынтӧм перъян пӧрадок, ыджда да подувъяс, татшӧм мынтӧмлысь ыджда арталан методика йылысь юӧр пыртӧмӧн
2.22. Услугаяс сетӧмысь, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ мынтӧм перйӧмсӧ абу урчитӧма.
Канму услуга сетӧм йылысь заявление сетігӧн либӧ                                 канму услуга сетан бӧртас босьтігӧн                                                     ӧчередьын медся дыр виччысян кадколаст
2.23. Канму услуга сетӧм йылысь заявление сетігӧн либӧ канму услуга сетан бӧртас босьтігӧн ӧчередьын медся дыр виччысян кадколастыс — 15 минутысь абу дырджык.
Канму услуга сетӧм йылысь заявление пасъян                                   кадколаст да пӧрадок
2.24. Канму услуга сетӧм йылысь заявлениеыс пасйыссьӧ специалистӧн, коді кывкутӧ Министерстволӧн воӧм да мӧдӧдӧм документъяс пасйӧмысь (водзӧ – кывкутысь чина морт) канму услуга сетӧм йылысь заявление Министерствоӧ воан лунсянь 1 календарнӧй лун чӧжӧн.
Жыръяс дорӧ, кӧні сетӧны канму услугаяс, виччысян зал дорӧ,            канму услуга сетӧм йылысь заявлениеяс гижанінъяс дорӧ, найӧс гижан образецъясӧн да быд канму услуга сетӧм вылӧ колана документъяслӧн лыддьӧгӧн юӧртан стендъяс дорӧ корӧмъяс, сы лыдын вермытӧмъясӧс социальнӧя дорйӧм йылысь Россия Федерацияса оланпастэчас серти индӧм объектъясӧн вермытӧмъясӧн вӧдитчыны позянлунсӧ могмӧдӧм дорӧ  корӧмъяс
2.25. Колӧ, медым канму услуга сетанінъясыс лӧсялісны татшӧм корӧмъяслы:
2.25.1. Колӧ, медым жыръясыс, кӧні сетӧны канму услугаяс, лӧсялісны шыӧдчысьясӧс да чина йӧзӧс, специалистъясӧс бур условиеясӧн могмӧдан, сы лыдын вермытӧмъяслысь да дзоньвидзалунын дзескӧдӧм позянлуна йӧзлысь налӧн заявкаяс серти канму услуга босьтӧм вылӧ инӧдъяс збыльмӧдны позянлун могмӧдан, вермытӧмъясӧс социальнӧя дорйӧм йылысь Россия Федерацияса оланпастэчасӧн урчитӧм корӧмъяслы.
Зданиеӧ шӧр пыранінсӧ колӧ оборудуйтны вермытӧмъяслӧн креслӧ-кӧляскаясӧн зданиеӧ пырӧм вылӧ бур пандусӧн.
2.25.2. Канму услуга сетӧм вылӧ индӧм жырйӧ да зданиеӧ пыранінсӧ оборудуйтӧны табличкаясӧн, кӧні Министерстволысь нимсӧ гижӧма Коми Республикаса канму кывъяс вылын.
Канму услуга сетӧм вылӧ индӧм жырйын (либӧ здание холлын) меститӧны юӧртан стендъяс, кӧні эм канму услуга сетӧм вылӧ колана документъяслӧн лыддьӧг йылысь юӧр да найӧс гижан образецъяс Административнӧй уджаланартлӧн текстӧн содтӧдъясӧн (тырвыйӧ версия).
2.25.3. Шыӧдчысьяссӧ примитӧны Министерствоса торйӧн лӧсьӧдӧм жыръясын, кутшӧмъясӧс пасйӧма табличкаясӧн, кӧні индыссьӧны кабинет номеръяс, канму услуга сетӧмын участвуйтысь Министерствоса тэчас юкӧдувъяслӧн нимъяс.
Ӧчередьын виччысянінъясын (виччысян залын) колӧ пуктыны пызанъяс, улӧсъяс да (либӧ) лабичьяс.
Виччысян места лыдсӧ арталӧны найӧс зданиеын меститан збыль нагрузкасӧ да позянлунъяссӧ тӧд вылӧ босьтӧмӧн, но шыӧдчысьяслысь документъяс примитысь быд специалист вылӧ кык местаысь оз этшаджык.
Пызанъяс вылын эм гижан кабала да канцелярскӧй кӧлуй.
2.25.4. Канму услуга сетанінъясын колӧ лӧсьӧдны ӧтув вӧдитчанінъяс (асмогасянінъяс) да волысьяслысь вылыс паськӧм видзанінъяс, кытчӧ позьӧ веськавны.
2.25.5. Министерствоса чина йӧзлысь уджаланінъяссӧ могмӧдны артасян техника средствоясӧн, связь средствоясӧн, оргтехникаӧн, уджтасуловӧн, мый отсӧгӧн позьӧ пыртны колана мыччӧдъяс серти юӧртан базаясӧ, мый сетӧны позянлун котыртны канму услугаяс сетӧмсӧ.
2.25.6. Канму услуга сетан жыръяссӧ колӧ могмӧдны колана пызан-улӧсӧн, оборудованиеӧн, артасян да электроннӧй техникаӧн, связь средствоясӧн, канцелярскӧй кӧлуйӧн, юӧртан да методика материалъясӧн.
2.26. Канму услуга босьтны верманлун да сійӧс сетан ногтуй петкӧдласъяс:
	Петкӧдласъяс
	Мурталан единица
	Норматив серти петкӧдлас

	Босьтны верманлун петкӧдласъяс

	КР порталын да (либӧ) РФ ӧтувъя порталын услуга йылысь юӧрсӧ йӧзӧдӧм, а сідзжӧ КР порталын да (либӧ) РФ ӧтувъя порталын заявлениелысь форма йӧзӧдӧм, кутшӧм колӧ, медым босьтны услугасӧ, да сетны позянлун вӧчны сылысь копия да гижны электроннӧя (канму услугаяс электроннӧя сетӧм вылӧ вуджӧдан тшупӧдъяс серти)
	эм/абу
	абу

	Ногтуй петкӧдласъяс

	Канму услуга сетӧм йылысь урчитӧм кадколастӧ видлалӧм заявлениеяслӧн удельнӧй сьӧкта канму услуга сетӧм йылысь заявлениеяслӧн ӧтувъя лыдын 
	%
	100

	Подулалӧм норасьӧмъяслӧн удельнӧй сьӧкта канму услуга сетӧм йылысь заявлениеяслӧн ӧтувъя лыдын 
	%
	0


Мукӧд корӧм, сы лыдын кутшӧмъясӧс босьтӧны тӧд вылӧ уна мога шӧринъясын канму услуга сетан аслыспӧлӧслунъяссӧ да электроннӧя канму услуга сетан аслыспӧлӧслунъяссӧ
2.27. Уна мога шӧринъясын канму услугасӧ оз сетны.
2.28. Электроннӧя канму услугасӧ оз сетны.
2.29. “Ӧтуввез” везйын Министерстволӧн официальнӧй сайтын, КР порталын да (либӧ) РФ ӧтувъя порталын шыӧдчысьлӧн эм позянлун босьтны сетан канму услуга йылысь юӧр, копируйтны да гижны канму услуга сетӧм вылӧ заявка формасӧ.
III. Административнӧй процедураяслӧн тэчас, найӧс збыльмӧдан  сьӧрсьӧн-бӧрсьӧн мунанног да кадколастъяс, найӧс збыльмӧдан пӧрадок дорӧ корӧмъяс, сы лыдын административнӧй процедураяс электроннӧя збыльмӧдан аслыспӧлӧслунъяс, а сідзжӧ административнӧй процедураяс уна мога шӧринъясын збыльмӧдан аслыспӧлӧслунъяс
Канму услуга сетан                                                                    административнӧй процедураяслӧн тэчас
3. Канму услуга сетӧмсӧ заводитан подулӧн лоӧ шыӧдчысьлӧн шыӧдчӧм.
3.1. Канму услуга сетӧмӧ пырӧны татшӧм административнӧй процедураяс:
1) воӧм заявление да сы дорӧ материалъяс примитӧм да пасйӧм;
2) шыӧдчысьӧн сетӧм документъяс видлалӧм;
3) канму услуга сетӧм йылысь (сетӧмын ӧткажитӧм йылысь) помшуӧм примитӧм;
4) шыӧдчысьлы канму услуга сетӧм йылысь (сетӧмын ӧткажитӧм йылысь) помшуӧм ыстӧм;
5) вӧр участок кӧртымалан сёрнитчӧмлысь бала дасьтӧм, вӧр участок кӧртымалан сёрнитчӧм кырымалӧм;
6) канму услуга сетӧм бӧрын сетӧм документъясын торкӧмъяс да (либӧ) шыбӧльяс веськӧдӧм.
3.2. Воӧм заявление да сы дорӧ материалъяс                                             примитӧм да пасйӧм
3.2.1. Административнӧй процедура збыльмӧдны заводитан подулӧн лоӧ заявление да сы дорӧ документъяс (водзӧ — заявка материалъяс) Министерствоӧ воӧм:
бумага вылын веськыда Министерствоӧ;
бумага вылын Министерствоӧ пошта связь организация пыр.
Канму услуга сетӧм вылӧ документъяс примитӧм йылысь помшуӧм примитан муртӧсӧн лоӧ сійӧ, мый эм канму услуга сетӧм йылысь воӧм заявление да сы дорӧ документъяс.
3.2.2. Кывкутысь чина морт пасйӧ заявка материалъяссӧ Министерствоӧ налӧн воан лунсянь 1 календарнӧй лун чӧжӧн да тайӧ жӧ кадколастӧ ыстӧ  Министерствоса Вӧр овмӧсӧн веськӧдланінлӧн вӧр бурмӧдан да вӧр муясӧн вӧдитчӧмсӧ котыртан юкӧнӧ (водзӧ – вӧр бурмӧдан юкӧн).
3.2.3. Административнӧй процедура збыльмӧдан медыджыд кадколаст – Министерствоӧ заявка материалъяс воан лунсянь 1 календарнӧй лун.
3.2.4. Административнӧй процедуралӧн бӧртас: заявка материалъяссӧ примитӧма, пасйӧма да ыстӧма вӧр бурмӧдӧмсӧ котыртан юкӧнӧ видлалӧм вылӧ.
Административнӧй процедуралысь бӧртас пасъянног: воӧм заявка материалъяссӧ пасйӧма документъяслӧн электроннӧя бергалан системаын (водзӧ — СЭД).
Мукӧд вӧчӧмтор, кутшӧм колӧ канму услуга сетӧм вылӧ, сы лыдын кутшӧмъяс йитчӧмаӧсь шыӧдчысьлысь вынсьӧдӧм квалифицируйтӧм электроннӧй кырымпаслысь збыльлунсӧ прӧверитӧмкӧд, абу урчитӧма.
3.3. Шыӧдчысьӧн сетӧм документъяс видлалӧм
3.3.1. Административнӧй процедура збыльмӧдны заводитан подулӧн лоӧ пасйӧм заявка материалъяс вӧр бурмӧдан котыртан юкӧнӧн босьтӧм.
Заявка материалъяс видлалӧм йылысь помшуӧм примитан муртӧсӧн лоӧ сійӧ, мый эмӧсь пасйӧм заявка материалъяс.
Вӧр бурмӧдан юкӧнса начальник сы дорӧ заявка материалъяс воан лунсянь 1 календарнӧй лун чӧжӧн видлалӧ найӧс да индӧ специалистӧс, коді кывкутӧ воӧм заявка материалъяс видлалӧмысь (водзӧ – юкӧнса специалист).
3.3.2. Юкӧнса специалист вӧр бурмӧдан юкӧнса начальниксянь заявка материалъяс босьтан лунсянь 25 календарнӧй лун чӧжӧн:
1) видлалӧ лӧсялӧ-ӧ шыӧдчысь Административнӧй уджаланартӧн 1.2 пунктса корӧмъяслы, Министерствоын звер-пӧтка объектъяс серти канму учёт, мониторинг нуӧдан да кадастр юкӧнӧ шыӧдчысь йылысь юӧр ыстӧмӧн;
2) сэк, кор Министерствоын звер-пӧтка объектъяс серти канму учёт, мониторинг да кадастр нуӧдан юкӧнсянь босьтӧма юӧр сы йылысь, мый абу шыӧдчыськӧд кырымалӧм вӧр овмӧс нуӧдӧм вылӧ артмӧдчӧм, дасьтӧ канму услуга сетӧмын ӧткажитӧм йылысь извещение бала ӧткажитан помкаяс индӧмӧн форма серти, кутшӧмӧс урчитӧма Административнӧй уджаланарт дорӧ 3 содтӧдӧн, да ыстӧ Коми Республикаса вӧр-ва озырлун да гӧгӧртас видзан министрлы либӧ мортлы, коді сійӧс вежӧ (водзӧ – министр);
3) сэк, кор шыӧдчысь лӧсялӧ Административнӧй уджаланартлӧн 1.2 пунктса корӧмъяслы – прӧверитӧ эмӧсь (абуӧсь) канму услуга сетӧмын ӧткажитан подувъяс, кутшӧмъясӧс урчитӧма Административнӧй уджаланартлӧн 2.19 пунктса 2-6 пунктувъясӧн;
4) сэк, кор эм подувъяс пиысь кӧть ӧти, кутшӧмъясӧс урчитӧма Административнӧй уджаланартлӧн 2.19 пунктса 2-6 пунктувъясӧн, – дасьтӧ канму услуга сетӧмын ӧткажитӧм йылысь извещение бала ӧткажитан помкаяс индӧмӧн да ыстӧ министрлы;
5) сэк, кор абуӧсь подувъяс, кутшӧмъясӧс урчитӧма Административнӧй уджаланартлӧн 2.19 пунктӧн, – дасьтӧ вӧралан овмӧс юкӧнын уджсикасъяс олӧмӧ пӧртӧм вылӧ вӧр участок кӧртымӧ сетӧм йылысь  Министерстволысь тшӧктӧд бала да ыстӧ сійӧс министрлы.
Канму услуга сетӧмын ӧткажитӧм йылысь извещение бала, вӧр участок кӧртымӧ сетӧм йылысь Министерстволысь тшӧктӧд бала дасьтӧны 2 экземплярын.
3.3.3. Министерствоын звер-пӧтка объектъяс серти канму учёт, мониторинг нуӧдан да кадастр юкӧнса специалист шыӧдчысь йылысь юӧр сы дорӧ воан лунсянь 5 календарнӧй лун чӧжӧн прӧверитӧ сійӧс, мый збыль эм (абу) шыӧдчыськӧд кырымалӧм вӧралан овмӧс нуӧдӧм вылӧ артмӧдчӧм:
1) сэк, кор эм шыӧдчыськӧд кырымалӧм вӧралан овмӧс нуӧдӧм вылӧ артмӧдчӧм, вӧчӧ индӧм артмӧдчӧмлысь копия да сійӧ жӧ кадколастӧ сетӧ сійӧс юкӧнса специалистлы;
2) сэк, кор абу шыӧдчыськӧд кырымалӧм вӧралан овмӧс нуӧдӧм вылӧ артмӧдчӧм, устнӧя юӧртӧ юкӧнса специалистлы сы йылысь, мый абу шыӧдчыськӧд кырымалӧм артмӧдчӧм.
3.3.4. Административнӧй процедура збыльмӧдан медыджыд кадколаст – вӧр бурмӧдан юкӧнса начальникӧн пасйӧм заявка материалъяс босьтан лунсянь 26 календарнӧй лун.
3.3.5. Административнӧй процедуралӧн бӧртас – заявка материалъяссӧ видлалӧма, вӧралан овмӧс юкӧнын удж сикасъяс збыльмӧдӧм вылӧ вӧр участок кӧртымӧ сетӧм йылысь тшӧктӧд баласӧ либӧ канму услуга сетӧмын ӧткажитӧм йылысь извещение бала ыстӧма министрлы помшуӧм примитӧм вылӧ.
Административнӧй процедуралысь бӧртас пасъянног – либӧ вӧралан овмӧс юкӧнын удж сикасъяс збыльмӧдӧм вылӧ вӧр участок кӧртымӧ сетӧм йылысь тшӧктӧд баласӧ канму услуга сетӧмын ӧткажитӧм йылысь извещение баласӧ ыстӧма министрлы помшуӧм примитӧм вылӧ.
Мукӧд вӧчӧмтор, кутшӧмъяс колӧны канму услуга сетӧм вылӧ, сы лыдын, кутшӧмъяс йитчӧны шыӧдчысьлысь квалифицируйтӧм вынсьӧдӧм  электроннӧй кырымпаслысь збыльлунсӧ прӧверитӧмкӧд, кутшӧмӧн вӧдитчисны канму услуга босьтӧмла шыӧдчигӧн, абу урчитӧма.
